
ANNOTATSIYA: Mazkur maqolada ta’lim sohasidagi xalqaro 

hamkorlikning ahamiyati, uning zamonaviy shakllari va rivojlanish tendensiyalari 

tahlil qilinadi. Shuningdek, global ta’lim makonida integratsiya jarayonlari, 

akademik mobillik, qo‘shma dasturlar afzalliklari va innovatsion texnologiyalar 

asosida hamkorlikni rivojlantirish masalalari yoritilgan 

KALIT SO‘ZLAR: Xalqaro hamkorlik, ta’lim tizimi, akademik mobillik, 

globalizatsiya, innovatsion texnologiyalar, qo‘shma ta’lim dasturlari. 

ANNOTATION: This article analyzes the importance of international 

cooperation in the field of education, its modern forms, and development trends. It 

also examines the processes of integration into the global educational space, 

academic mobility, the advantages of joint educational programs, and issues 

related to the development of cooperation based on innovative technologies. 

KEYWORDS: International cooperation, education system, academic 

mobility, globalization, innovative technologies, joint educational programs. 

АННОТАЦИЯ: В данной статье анализируются значение 

международного сотрудничества в сфере образования, его современные 

формы и тенденции развития. Также рассматриваются процессы интеграции 

в глобальное образовательное пространство, академическая мобильность, 

преимущества совместных образовательных программ и вопросы развития 

сотрудничества на основе инновационных технологий. 

КЛЮЧЕВЫЕ СЛОВА: Mеждународное сотрудничество, система 

образования, академическая мобильность, глобализация, инновационные 

технологии, совместные образовательные программы. 

KIRISH Bugungi kunda ta’lim sohasidagi xalqaro hamkorlik davlatlar o‘rtasidagi 

ilmiy, madaniy va iqtisodiy aloqalarni mustahkamlashning muhim omiliga 

aylanmoqda. Ta’lim tizimining integratsiyalashuvi, bilim va tajriba almashinuvi 

hamda xalqaro standartlarga moslashuv zamonaviy rivojlanishning asosiy 

yo‘nalishlaridan biriga aylanmoqda. Shu bois,  O‘zbekiston Respublikasining 

"Ta’lim to‘g‘risida"gi qonuni va "Ta’lim tizimini 2030-yilgacha rivojlantirish 

konsepsiyasi"da xalqaro hamkorlikni kengaytirish ustuvor vazifa sifatida 

belgilangan. 

Shuningdek, ko‘plab davlatlar ta’lim sifatini oshirish, xalqaro reytinglarda yuqori 

o‘rinlarni egallash va global mehnat bozoriga mos kadrlar tayyorlash maqsadida 

xalqaro hamkorlikni kengaytirmoqda. Shu bois ta’lim sohasidagi xalqaro 

hamkorlikning zamonaviy tendensiyalarini o‘rganish va uning rivojlanish 

istiqbollarini tahlil qilish dolzarb masalalardan biridir. 

Ta’lim sohasidagi xalqaro hamkorlik – bu oliy ta’lim muassasalari o‘rtasida ilmiy, 

akademik va innovatsion faoliyatni rivojlantirishga qaratilgan ko‘p tomonlama 

aloqalar tizimidir. U quyidagi shakllarda namoyon bo‘ladi: 

• qo‘shma ta’lim dasturlari (joint degree);  

• ikki diplomli dasturlar (dual degree);  

• xalqaro ilmiy loyihalar;  

• akademik almashinuv dasturlari. 

So‘nggi yillarda sun’iy intellekt va EdTech texnologiyalarining rivoji ta’limni 

tubdan o‘zgartirmoqda. 2025-yil holatiga ko‘ra: global EdTech bozori hajmi 400 

mlrd dollardan oshdi. Shuningdek onlayn ta’lim platformalaridan foydalanuvchilar 

soni 1 milliardga yaqinlashdi.  

Zamonaviy tendensiyalar 

1. Raqamli ta’limning rivojlanishi 

So‘nggi yillarda raqamli texnologiyalar ta’lim tizimining ajralmas qismiga aylandi. 

Onlayn kurslar, virtual laboratoriyalar, sun’iy intellekt asosidagi o‘quv 

platformalari xalqaro ta’lim hamkorligini yangi bosqichga olib chiqmoqda. 

Masofaviy ta’lim tufayli dunyoning turli mamlakatlaridagi talabalar nufuzli 

universitetlarda ta’lim olish imkoniyatiga ega bo‘lmoqda. 

An’anaviy almashinuv dasturlariga qo‘shimcha ravishda “virtual mobillik” 

tushunchasi paydo bo‘ldi. Bu talabalar uchun masofadan turib xalqaro kurslarda 

qatnashish imkonini beradi. 

2. Akademik mobillikning kengayishi 

Talabalar va o‘qituvchilarning xorijiy oliy ta’lim muassasalarida o‘qish yoki 

malaka oshirishi xalqaro hamkorlikning asosiy yo‘nalishlaridan biridir. Akademik 

mobillik bilim va tajriba almashinuvi bilan birga, madaniyatlararo muloqotni ham 

rivojlantiradi. 

3. Qo‘shma ta’lim dasturlari 

Ko‘plab universitetlar ikki diplomli yoki qo‘shma ta’lim dasturlarini joriy 

etmoqda. Bu dasturlar talabalarga bir vaqtning o‘zida ikki davlat diplomini olish 

imkonini beradi va ularning xalqaro mehnat bozoridagi raqobatbardoshligini 

oshiradi. 

4. Xalqaro reyting va standartlarning ahamiyati 

Universitetlar faoliyatini xalqaro standartlar asosida baholash tizimi 

rivojlanmoqda. Oliy ta’lim muassasalari xalqaro reytinglarda yuqori natijalarga 

erishish uchun ilmiy faoliyat, ta’lim sifati va xalqaro hamkorlik ko‘rsatkichlariga 

katta e’tibor qaratmoqda. 

5. Ilmiy tadqiqotlarda hamkorlik 

Global muammolar — ekologiya, iqlim o‘zgarishi, sun’iy intellekt, tibbiyot va 

energetika kabi sohalarda xalqaro ilmiy hamkorlik kuchaymoqda. Turli mamlakat 

olimlarining qo‘shma tadqiqotlari ilm-fan rivojiga katta hissa qo‘shmoqda. 

 Transmilliy ta’lim kengayishi (2024-yil ma’lumotlariga ko‘ra): 

• dunyo bo‘yicha 3000 dan ortiq xorijiy universitet filiallari faoliyat 

yuritmoqda;  

• Osiyo mintaqasi TNE rivojlanishida yetakchi hududga aylangan.  

 Ilmiy hamkorlik va grantlar 

Xalqaro ilmiy maqolalarning 40% dan ortig‘i bir nechta davlat olimlari 

hamkorligida yaratilmoqda. Bu ilmiy integratsiyaning kuchayganini ko‘rsatadi. 

O‘zbekistonda oliy ta’limni xalqaro darajaga olib chiqish bo‘yicha keng ko‘lamli 

islohotlar amalga oshirilmoqda. Xususan 2025-yilga kelib xorijiy OTM filiallari 

soni 30 tadan oshdi. QS va THE reytinglariga kirgan universitetlar soni ortmoqda, 

xalqaro grantlar va qo‘shma dasturlar hajmi kengaydi, akademik mobillik 

dasturlarida ishtirok etuvchi talabalar soni sezilarli oshdi. Bundan tashqari, 

“Raqamli universitet” modeli joriy etilmoqda. 

Xalqaro hamkorlikda quyidagi tizimli muammolar mavjud: 

a) xalqaro ilmiy nashrlar sonining yetarli emasligi;  

b) ingliz tilida ta’lim berish salohiyatining cheklanganligi;  

c) infratuzilma va laboratoriya bazasining yetarli darajada rivojlanmaganligi;  

d) xalqaro akkreditatsiya jarayonlarining murakkabligi.  

Xalqaro hamkorlikni rivojlanish istiqbollari quyidagi yo‘nalishlar ustuvor 

hisoblanadi: 

1. xalqaro akkreditatsiya tizimlarini keng joriy etish;  

2. sun’iy intellekt asosida ta’limni rivojlantirish;  

3. ilmiy tadqiqotlarni global darajada integratsiya qilish;  

4. xorijiy investitsiyalarni jalb qilish;  

5. “lifelong learning” modelini kengaytirish;  

6.   xalqaro ilmiy innovatsion markazlarni tashkil etish;  

7.  raqamli diplom va sertifikatlash tizimlarini joriy etish. 

8. yashil iqtisodiyot va barqaror rivojlanish bo‘yicha qo‘shma dasturlar 

yaratish. 

 

   Xulosa qilib aytganda ta’lim sohasidagi xalqaro hamkorlik zamonaviy 

taraqqiyotning muhim omili hisoblanadi. U nafaqat ta’lim sifatini oshiradi, balki 

innovatsiya va madaniyatlararo aloqalarni rivojlantirishga ham xizmat qiladi. 

Raqamli texnologiyalar va global integratsiya sharoitida xalqaro hamkorlikning 

ahamiyati yanada ortib bormoqda.O‘zbekiston uchun xalqaro ta’lim makoniga 

integratsiyani chuqurlashtirish strategik ahamiyat kasb etadi. Shu sababli davlatlar 

va ta’lim muassasalari o‘rtasidagi hamkorlikni mustahkamlash kelajak 

taraqqiyotining muhim sharti hisoblanadi. 

